
GOUVENE CUOMO ANONSE MTA AP ATRIBYE PRIM POU PWOJE
AMELYORASYON KAPITAL AK REPARASON TINEL MIDTOWN QUEENS APRE
GWO TANPET SANDY

Yon kontra katran $236.5 Milyon pral rebati sistém tinél la pandan lannwit ak nan
wikenn

Gouvéné Andrew M. Cuomo jodia te anonse ke Metropolitan Transportation Authority
gen entansyon pou atribye yon kontra $236.5 milyon dola sou katran pou rebati tinél
Midtown nan Queens, sa ki te andomaje pandan gwo tanpét Sandy e depi le sa li tap
fonksyone avék reparasyon tanporé. Kontra a — sa ki pral avék Judlau Contracting Inc.
— te apwouve pa Komite Pon ak Tinél MTA jodia e li espere jwenn apwobasyon tout
Konséy Administrasyon MTA a nan Mékredi.

“Gwo tanpet Sandy te demontre bezwen pou enfrastrikti nou an pi ansekirite, pifd ak pi
rezistan pou reponn a difikilte move tan, e jodia, nap pran yon |6t etap enpdtan nan
direksyon sa,” Gouvéne Cuomo te deklare. “Tinél Queens Midtown se yon pati enpotan
nan rezo transpotasyon pou tout zon metropoliten an, e 1€ nou antreprann renovasyon
agresif sa nou ka rebati nan domaj Sandy te koze epi asire ke li pwoteje kont pwochen
tanpét yo. Mwen kontan pou m we pwojé sa ale delavan e mwen ankouraje Konsey
MTA pou kontinye efo a pou rebati pi byen pase anvan.”

Travay la espere pou komanse nan ete sa a e li pral gen ladan fémti nan liy wout yo
pandan lannwit ak nan wikenn. Gwo travay la ki gen rapo a Sandy ap ede restore tinél
Queens Midtown nan yon eta bon reparasyon anvan-tanpét la apre 40 pousan nan
longe tinel la te eméje nan 12 milyon galon dlo sale korosiv pandan tanpét oktdob 2012
la. Li pral gen ladan tou plizyé pwojé kapital nan yon efo pou rasyonalize travay la ak
diminye fémti ki ta afekte sikilasyon an.

Pwojé a te finanse avék yon pati nan $336 milyon nan lajan sibvansyon Ajans Jesyon
ljans Federal ke yo te resevwa pou reparasyon ki gen rapo a Sandy nan tinél Hugh L.
Carey ak Queens Midtown, ak atrave pwogram Pon MTA ak Bidjé Kapital.

Depite Carolyn B. Maloney te deklare, “Envestisman sa a nan reyabilitasyon tinél
Midtown pral restore wout la nan kondisyon li te ye anvan-Sandy pandan lap minize

deranjman ak reta epi bay priyorite pou sekirite vwayaje yo. Mwen te travay pou garanti
finansman federal pou reparasyon sa yo, e mwen kontan pou m we pwojé enpotan sa
yo a prale delavan.”

‘Lé Sandy te inonde tinel Queens Midtown avék plizyé milyon galon dlo, ekip nou an te
travay avek san pran souf pou fé reparasyon imedyat epi fé sikilasyon an kontinye
anko,” te deklare Prezidan Pon ak Tinel MTA James Ferrara. “Kounye a nou bezwen
repare konplétman domaj la epi fotifye tinél la pou | ka pi rezistan pou lavni.”

“‘Konbine travay Bidjé Kapital avék reparasyon Sandy ki nesesé ak rediksyon travay ap
pémeét yon pwojé kowoddone ki transparan ki pral fet pi efikasman e avek mwens enpak
sou kliyan nou yo,” te deklare Vis Prezidan Pon ak Tinél MTA ak Enjenyé Anchéf Joe
Keane.

Travay reparasyon ak restorasyon Sandy gen ladan ranplasman tout gwo sistem nan
tinél la, enkli eletrisite, ekleraj, kominikasyon, siveyans ak sistém kontwol. Restorasyon
ak efo rediksyon pral konplete tou nan sal ponp nan mitan rivyé tinel la kote yo pral
enstale nouvo ponp anba dlo.

Travay strikti nan tinél la pral gen ladan ranplasman podydom, kanalizasyon, karo mi,
finisyon plafon, panél polimé, ak koub ak goutyé. Tinél la pral resevwa tou nouvo ekleraj
wout LED ak nouvo anséy ki byen make soti yo, limye ak telefon ijans. Travay Pwogram
Kapital la gen ladan ranplasman sistém liy dife nan touléde tib yo ak renovasyon konplé
nan plaza soti Manhattan, enkli ranp nan 36"°™ Street kote yo pral f& reparasyon jwenti
pasyel ak antye.

Pon ak Tinél yo te voye yon demann pou pwopozisyon pou travay 16 konapyi
konstriksyon ki te kalifye alavans baze sou eksperyans ak espesyalite nan reparasyon
tinél ak kapasite finansye teni kont de konpleksite pwojé a. Senk nan kontrakté sila yo
te soumeét of, e Judlau Contracting, Inc. se te soumisyone ki te pi ba.

